«Армысың, Әз-Наурыз!»

Би: Қазақша би
1-жүргізуші:  Армысыздар, ұстаздар, ата – аналар, қонақтар! Бәріміздің асыға күткен Наурыз тойымыз келіп жетті. Тойларыңыз құтты болсын!
Наурыз тойы - Ұлыстың Ұлы күні. Наурыз парсы тілінде Жаңа күн деген сөз, яғни жыл басы. Ұлыстың ұлы күні ел елжірей қуанып, есік ашып, дастарқан жайып, бірін-бірі құшақтаса құттықтайды.Бұл күн – біздің ата – бабаларымыз, арғы тегіміз мыңдаған жылдардан бері тойлап келе жатқан жыл басы мерекесі. Наурыз тойымыз құтты болсын! Ұлыстың ұлы күні деп аталған Наурызда денсаулықтарыңыз мықты болсын, тілектеріңіз қабыл болсын!
2 – жүргізуші:  Наурыз – көктем мерекесі.
Наурыз – жыл басы.
Наурыз – жаңа серпін, жаңа леп.

1- жүргізуші:    Наурыз – қуаныш мерекесі,
Бақыт пен шаттық мерекесі.
2 - жүргізуші:    Наурыз – шаруаның мерекесі.
Наурыз – еңбек мерекесі.

1 - жүргізуші:    Наурыз айының 22 - інде күн мен түн теңеледі. Адамдар бір - бірін мерекемен құттықтайды. Үлкен кісілер ақ тілек айтып, бата береді.
Армысыздар ағайын!
Наурыз тойын жұп жазбай
Қошеметпен қарсы алайық!
Досқа құшақ ашайық,
Өлең жырға басайық
Қазақтың бір салты деп тойға шашу шашайық
Наурыз келсе,
Құт келгені халайық!
Есік ашып, шашу шашып,
Ел боп қарсы алайық
(шашу шашылады)
2 - жүргізуші:     - Наурыз - шығыс халықтарының жаңа жыл мейрамы. Наурыз - дүниенің ғарыштық сипатын, адам мен ғарыштың ортақ тегін білдіретін мейрам. Олай болса, бүгінгі мерекеге байланысты  «Армысың, Әз-Наурыз» атты сайысымызды бастауға рұқсат етіңіздер!
- Ортаға қатысушыларды шақырамыз!

1-жүргізуші
Әділдікпен баға берер топтарға
Әділдікпен қара қылды жаруға.
Әділқазы алқаларын сайлайық,
Жүзден жүйрік топты
Таңдап бүгін алайық.
- Ал, енді, топтарымызға әділ баға беретін әділ - қазыларымен таныс болыңыздар:
1

2

3


2 - жүргізуші:
Енді топтарымызға сайыстың өтілу барысымен таныстырып өтейік:
1 - сайыс: Өзін - өзі таныстыру.
2 - сайыс: «Ата мұраң - асыл қазынаң» - (сұрақ - жауап)
3 - сайыс: «Өлеңге әркімнің-ақ бар таласы...» (өлеңді жалғастыру)
4 - сайыс: «Асық ату»
5 - сайыс: «Өнерлі өрге жүзер»  (Әрбір топ өз өнерлерін ортаға салады).

1 - жүргізуші: Наурыз күні салт - санаға байланысты жеті саны шартты: ақсақалдар алдына жеті дәмнің жеті түрінен жасалған «Наурызкөже» жеті ыдыспен таратылады.
Жеті деген киелі санға құрылған. Қазақ киелілікке, ырымшылдыққа аса мән берген. Сол себепті де біздің әр топта 7 адамнан қатысушы таңдап алынды.
(Топтардың таныстырылуы)
Наурыз тойы тамаша,
Наурыз тойы жаңаша.
Табиғатта тамаша,
Тамылжып тұр тамаша.
Тамылжып тұр жараса,
Наурыз тойы салтанат,
Наурыз тойы мархабат.
Әр жүректен ән тарап,
Шаттанады шартарап.- дей келе бүгінгі жарысымыздың бірінші кезеңін бастайық.
1 - кезең: Өзін - өзі таныстыру.  

1- Ауыл ________________________________
2- Ауыл_________________________________
3- Ауыл_________________________________

2 - кезең:  «Ата мұраң - асыл қазынаң» . (Бұл кезеңде барлық топтар ортаға шығады, кезектесіп сандықтарды таңдайды. Тапсырмадағы сұрақтарға, топтар ақылдасып, бірігіп жауап береді.Қарсылас топтар жауап беруге рұқсат. 1 минут)

1-жүргізуші

3 - кезең: «Өлеңге әркімнің –ақ бар таласы...». Бұл кезең бойынша топтарға жалпы өлең шумақтарының басы оқылады, топтар ақылдасып сол өлеңді жалғастыруы тиіс. Үш топтың да өлең жолдары тыңдалады. 

1.Наурыз келді далама,

Сән беріп сай мен  салама.

____________________

____________________

2. Көктемде гүлдер жайнайды

Балалар күнде ойнайды.

_____________________

_____________________

2-жүргізуші 
Ал, халайық тұрмайық
Әндетейік шырқайық
Ортамызды ашайық
Думандатып би билеп
Ән мен күйді төгілтіп
Інжу – маржан шашайық
Жиналған жұрт таң қалсын
Өнерден күмбез жасайық!!!

Би. ___________________________

1-жүргізуші
Жыл басы – Наурыз, мереке!
Ақ нұрға әлем боянды.
Наурыз тойы береке,
Тіршілік жаңа оянды.

Наурыз тойы – береке,
Наурыз тойы – мереке.
Наурыз тойы – жыр – аңыз,
Қызық думан құрамыз.
4-кезең. Ендігі кезең «Асық ату» (Әр топтан екі баладан шығады. Әр қайсысына 3 мүмкіндіктен беріледі. Құлатқан асығына байланысты топтарға ұпай саны беріледі) 

2-жүргізуші

5 - сайыс: «Өнерлі өрге жүзер»». (Үй тапсырмасы)
Әрбір топ өз өнерлерін ортаға салады.

1-жүргізуші. Құметті көрермендер, қатысушылар бүгінгі біздің сайысымыз өз мәресіне жетті. Осы топтардың арасында «Кім жүйрік?», «Кім жылдам?» екенін анықтау үшін әділқазылар алқасына кезекті береміз. Әділ қазылар ұпай сандарын есептеп болғанша бізге келген қонақтар мен көрермендер Наурыз мейрамынан үйге құр алақан қайтпасын деген ниетпен сұрақ-жауап ұйымдастырамыз. Қазір жалпыға бірдей Наурыз мейрамына, салт-дәстүрге байланысты сұрақтар қойылады. Жауабын білетін адам тек қолын көтереді. Біз оларға фишкалар таратамыз, сосын соңында жеңімпазды анықтаймы. 
• Бес қаруды атаңыз.   (мылтық, садақ, найза, қылыш, айбалта)

• Үш арсыз    (ұйқы арсыз, тамақ арсыз, күлкі арсыз)

• Жеті қазынаны білесің бе?
Ер жігіт
Сұлу әйел
Ақыл, білім
Жүйрік ат
Қыран бүркіт
Берен мылтық
Құмай тазы



«Көрімдік»- жаңа туған балаға, жас келінге, құдасына, күйеуге береді.

«Бастаңғы»- үйдің үлкендері жол жүріп кеткенде ауыл жастары сол үйге жиналып, жолаушылардың жолда басы ауырмасын «Бастаңғы» жаса дейді. Бастаңғының мәнісі - жастардың сол үйде ойын - сауық жасап, бас қосуында.

«Ерулік»- ауыл ортасына жаңа үй көшіп келсе, қоныстанса, сол ауылдың бұрынғы адамдары жаңа үйге «ерулік» деп ас пісіріп, табақ тартады. Бұл - жаңа адамдарды бөтенсіретпей, өз ортасына тартудың, сыйласудың үлгісі.

Жылқының жасына қарай атауларын атап шық:
Жүргүзіші: Наурызда ән айтпай, би билемей кету айып болар. Қазақтың ұлттық биіне айналып жүрген «Қаражорға» биін билейік.
(Бәрі билейді.)

1 - жүргізуші: Жүзден жүйрік, мыңнан тұлпар шығады демекші, бүгінгі сайысымыз да аяқталып келеді. Сіздер бүгінгі барлық топтардың өнерлі екенін байқадыңыздар.
Ұлтымыздың әр сөзі,
Асып жатыр кәдеге.
Ауылдардың жарысы,
Келіп жетті мәреге
- дей келе әділқазылар сөз кезегі сіздерде. 

(Марапаттаулар)
2-жүргізуші.
- Мұсылман ұғымы бойынша 21 - наурыз күні түнгі сағат үште аспаннан Қыдыр ата түседі екен. Бабаларымыз осы түнді кірпік ілмей күткен, Қыдыр бабаны қарсы алған. Осы түні әр адам қандай ой – арман ойласа, ол жаңа жылда қабыл болады деп ырым еткен. 
Балалар олай болса Арамызда жасы үлкен  ағайымыздан «Наурыз батасын сұрайық»
Ұрпақтардың бағы болсын,
Арайланған таңы болсын,
Ақ батамен қол жайғанның,
Тілегінің бәрі болсын,
Елдің іргесі берік болсын,
Жасқа құрмет, кәріге құрмет болсын.
Мына Ұлыстың Ұлы күні әрбір отбасына қуаныш, бақыт әкелсін! Ұлыс оң болсын! Аумин


1-жүргізуші. Осымен наурыз мейрамына арналған  аяқталды. Мына Ұлыстың Ұлы күні әрбір отбасына қуаныш, бақыт әкелсін! Ұлыс оң болсын! Қош сау балыңыздар!
